
Նահանգային օրենքում փոփոխություն է եղել*, որով պահանջվում է, որ IHSS ստացող յուրաքանչյուր
անձ IHSS ստանալը շարունակելու համար պետք է առողջապահական խնամքի արտոնագրված
մասնագետի (LHCP) կողմից տրված բժշկական վկայագիր ներկայացնի:

Վկայագիրը պետք է լրացված լինի LHCP-ի կողմից, ինչպես օրինակ բժիշկն է, բժշկի օգնականը,
տարածքային կենտրոնի բժիշկ կամ կլինիկայի տնօրեն, օկուպացիոն թերապիստ, ֆիզիոթերապիստ,
հոգեբույժ, հոգեբան, տեսաբան, ակնաբույժ, հանրային առողջապահության բուժքույր  և այլն:

Վկայագիրը պետք է հաստատի, որ դուք ինքներդ ի վիճակի չեք կատարել ձեր առօրյա կյանքի մի
քանի գործողությունները (ADLs) և որ առանց օգնության այս գործողությունները կատարելով դուք
կարող եք հայտնվել տանից դուրս խնամքի վտանգի մեջ:

Հիմնական ADL-ներն են՝ ուտելը, լոգանք ընդունելը, հագնվելը, զուգարանից օգտվելը, քայլելը և
անկողնուց կամ աթոռից վեր կենալը: Այլ  ADL-ներն են՝ տնավարությունը, ճաշ պատրաստելը,
սնունդ կամ այլ անհրաժեշտ ապրանքներ գնելը, դեղորայք ընդունելը և այլն:

Կից կարող եք գտնել բժշկական վկայագրի դատարկ ձևաթղթի կրկնօրինակը (SOC 873), որը դուք կարող եք
տալ ձեր LHCP-ին՝ լրացնելու համար: Եթե դուք ցանկանաք, վարչաշրջանը կարող է ձեր փոխարեն այն
ուղարկել LHCP-ին, բայց դուք պետք է վարչաշրջանին տաք LHCP-ի անունն ու հասցեն:

Անկախ նրանից, թե դուք բժշկական վկայագրման ձևաթուղթը ինքներդ եք տալիս LHCP-ին, թե վարչաշրջանն
է այն ձեր փոխարեն ուղարկում նրան, դուք պատասխանատու եք երաշխավորել, որ այն լրացվել և հետ է
ուղարկվել վարչաշրջան՝ վարչաշրջանի աշխատակցի կողմից այն խնդրելուց սկսած 45 օրվա ընթացքում:

Վարչաշրջանը կարող է բժշկական վկայագրի ձևաթղթի փոխարեն ընդունել փոխարինող
փաստաթուղթ, եթե այն բավարարում է հետևյալ պահանջները.

1. Նշում է, որ դուք ի վիճակի չեք ինքնուրույն կատարել մեկ կամ մի քանի ADL,  
2. Նկարագրում է բժշկական կամ այլ վիճակ, որի պատճառով դուք ի վիճակի չեք ինքնուրույն

կատարել ADL-ները և այդ իսկ պատճառով կարիք ունեք IHSS-ի և
3. Ստորագրվել է LHCP-ի կողմից:

Եթե դուք 45 օրվա ընթացքում վարչաշրջանին չտրամադրեք բժշկական վկայագրի ձևաթուղթը կամ
դրան փոխարինող փաստաթուղթը, ապա IHSS-ի համար արված ձեր դիմումը կմերժվի: Ձեր գործի
հետ կապված ցանկացած վարչաշրջանի կողմից կատարված գործողության համար դուք կարող եք
նահանգային լսում պահանջել, եթե համաձայն չեք վարչաշրջանի որոշման հետ:

Եթե դուք բժշկական վկայագրի պահանջների վերաբերյալ հարցեր ունեք, հարցրեք այն սոցիալական
աշխատողին, ում նշանակել են ձեր գործը:

Մինչ ՝ ____/____/____

*Սոցալական ապահովության և հաստատությունների մասին օրենսգիրք, բաժին  12309.1

